
1. Անհրաժեշտությունը
	     «ՀՀ կրթության, գիտության, մշակույթի և սպորտի նախարարության «Հրաձգության  հանրապետական մարզադպրոց» պետական ոչ առևտրային կազմակերպությունը «Երևանի հրաձգության մանկապատանեկան մարզադպրոց» պետական ոչ առևտրային կազմակերպությանը միացման ձևով վերակազմակերպելու և Հայաստանի Հանրապետության կառավարության 2002 թվականի դեկտեմբերի 12-ի N 2145-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը մշակված է 2024 թվականին կայանալիք  Փարիզի ամառային օլիմպիական խաղերի նախապատրաստման, ինչպես նաև  վերոնշյալ երկու կազմակերպությունների միացման ձևով վերակազմակերպելու արդյունքում նրանց կողմից իրականացվող գործառույթների պահպանման անհրաժեշտությունից ելնելով:

1. Ընթացիկ իրավիճակը և խնդիրները
Ներկայումս Հանրապետությունում հրաձգության մանկապատանեկան մարզադպրոց  գործում է Գյումրիում, որտեղ մարզվում են միայն գնդակային հրաձգություն մարզաձևով: ՀՀ հավաքական թիմերի թեկնածու համարվող մարզիկների ուսումնամարզական գործընթացի կազմակերպման հետ կապված խնդիրների լուծման համար խիստ անհրաժեշտություն է առաջացել   երկու կազմակերպությունների միացման ձևով վերակազմակերպելը:

         3.Կարգավորման նպատակը և բնույթը
Հաշվի առնելով միևնույն գործառույթներն իրականացնող պետական ոչ առևտրային կազմակերպությունների և 2024 թվականին կայանալիք Փարիզի ամառային օլիմպիական խաղերին պատշաճ նախապատրաստվելու վերաբերյալ հանձնարարականը, ինչպես նաև դրանց գործունեության նպատակահարմարության և գործառույթների հստակ ու չկրկնվող լինելու անհրաժեշտությունը՝ Հայաստանի Հանրապետության կրթության, գիտության, մշակույթի և սպորտի նախարարության համակարգի «Հրաձգության հանրապետական մարզադպրոց» և «Երևանի հրաձգության մանկապատանեկան մարզադպրոց» պետական ոչ առևտրային կազմակերպությունները վերակազմավորվում են միացման եղանակով և իրավահաջորդության կարգով գործունեությունը շարունակում է «Երևանի հրաձգության մանկապատանեկան մարզադպրոց» պետական ոչ առևտրային կազմակերպությունը: 

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։

   5. Իրավական ակտի կիրառման դեպքում ակնկալվող արդյունքը

Նախագծի ընդունմամբ ՀՀ պետական բյուջեից լրացուցիչ ծախսեր չեն պահանջվում:

 6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
Նախագիծը չի բխում համապատասխան ռազմավարական փաստաթղթերից:

